
O corpo ¢é o territorio grande da construcion dos xéneros, das miradas
especulares que xestionan o desexo, o espazo da doma e a domesticacion,
a material na que exercer o control, o0 sometemento e o castigo, punto de
partida para a taxonomia cientifica, da explicitacion do abxecto, da
inmobilizacion do etnografico e da visibilizacion dos carceres do xénero. O
corpo € un campo de batalla, como escribiu en letras grandes a artista
norteamericana Barbara Kruger e se lembra neste libro. Eo ainda mais
neste occidente alicerzado na dualidade que explicita o cristianismo e refuta
por via cientifica o cartesianismo, un pensamento que tanto nos marca
ainda. As teorias feministas, os queer studies, e, de maneira singular, o
pensamento de Judith Butler, supuxeron unha inflexién nos corpos
instituidos, que vefen ocupando as revisidons subversivas do xénero, polo
menos desde a década de 1970. O corpo ocupa, xa que logo, un lugar
central na investigacion e nos discursos feministas e do xénero, até o punto
de converterse en agra tépica.

Neste Corporizar el pensamiento recdllense as intervenciéns nun
seminario que se celebrou na UAB no ano 2005 e no que se procuraba
alancar na investigacién sobre as actuais marxes dos discursos sobre
corpo, aqueles corpos non tépicos, tampouco para os pensamentos
situados na encrucillada do xénero, € que non aparecian nos manuais ao
uso. O resultado é unha recompilacion estimulante e orixinal na que se
actualiza e problematiza o tema de xeito pluridisciplinar, desde as artes, a
teoria, os discursos cientifico e relixioso, a literatura, as artes emerxentes (o
videoclip) e mesmo deportes tan connotados como o culturismo.

Jesus Adrian abre o libro cun breve percorrido pola concepcion do corpo
na filosofia occidental que remata nas aportacions das teorias femininstas e
a teoria queer e as suas concepcions non domesticadas. Neste senso
salienta duas aportaciéns sobranceiras: a de Judith Butler e mais a da arte
feminista, que contribuiron a problematizar o corpo féra da dualidade
cartesiana e levaron as dicotomias simples a un espazo de resignificacion.
Ao seu ver a fotografia xogou un papel moi destacado. Nos seus comezos
esta arte visual estivo ao servizo da documentacion do discurso cientifico
médico ou da mirada etnografica. Retratou —e estigmatizou- os corpos
subalternos, por colonizados ou por pobres, por exéticos ou diferentes.

301



Corporizar el pensamiento

Porén esta mirada aparentemente obxectiva resulta ser a que mellor axuda
a desvelar, a testemunar, as visions comprometidas do corpo: “La fotografia,
mas alla de presentar una toma parcial de la realidad y de la manipulacion a
la que esta expuesta, tiene una enorme capacidad para desenmascarar la
realidad oculta de la sociedad”. E por iso, explica Adrian, tivo tanto éxito na
arte feminista.

Se o discurso cientifico configurou e inmobilizou unha visiéon sobre o
corpo, o discurso relixioso foi, xa desde antes, un mediador fundamental.
Maria José Vega trata un tema tabu: a vision do corpo agonico e a morte en
tratados relixiosos e médicos de finais da ldade Media e o Renacemento.
Nun artigo moi documentado demostra que a dualidade corpo/espirito é o
fundamento dos tratados sobre a agonia, un periodo de transito no que o
ser abandona o soporte corporal e que aparece perfectamente tipificado
neses textos. No seu artigo lveta Nackladalova abunda nesta dicotomia
corpo-espirito que desenvolve o discurso cristian do Renacemento, unha
coxuntura na que abundara tamén Antonio Penedo na sua intervencion,
pero situandose xa na coxuntura actual.

Pau Pitarch, pola sua banda, gran cofiecedor da literatura de
entreséculos (finais do XIX e comezos do XX), ofrece unha mirada orixinal,
estimulante e nada tépica sobre a representacién dos corpos non fermosos
deste periodo, como corpos dexenerados, decadentes e enfermos, pofiendo
en relacion a sensibilidade coa ideoloxia. A partir do estudo da obra de Max
Nodau, médico e escritor, profunda na conviccién que este tifia de que non
sO6 os delicuentes, tolos e prostitutas son exemplos claros dos corpos
dexenerados sendén tamén outras profesidns caracterizadas pola
sensibilidade e a emotividade esaxerada, coma os artistas. A sta analise
complétase cunha relectura de Nietzsche, quen desenvolve o concepto de
decadencia, e a partir dunha monografia do ensaista aragonés José Maria
Llanas Aguilaniedo, estuda o emotivismo. Pola sta banda, Isabel Clua, que
tamén se interesa pola obra narrativa deste escritor, en concreto por Del
jardin del amor (1902), asi como outras obras dese periodo asinadas por
Pardo Bazan, Gabriel Mir6 e Goémez de la Serna, abre a sua intervencién co
paradoxal interese de Descartes pola figura autémata (o corpo que non
pensa, logo...). Clua revisa algunhas figuracions femininas de entreséculos
como exemplo de corpos artificiais que constitien un elo entre ese
Descartes e as figuracions ciborg de Donna Haraway. Tamén nesa
conxuntura entre a ciencia e a ideoloxia desenvolve a sUa esculca Teresa
Cabruja, que retoma e actualiza desde o discurso das chamadas ciencias
psi, a cuestion da subxectividade, o xénero, a sexualidade e mais o corpo,
tomando como corpus desde manifestacions literarias deica textos
testemufiais que pofien de manifesto vivencias marxinais ou fronteirizas do
corpo. Unha mirada critica e comprometida as ciencias médicas que narran
subxectividades en transito e abala con fluidez entre a teoria e a
representacion, que inclien desde os casos representados na literatura até
0s casos estudados cientificamente.

Ademais destas esculcas entre a literatura e os discursos cientificos, o
corpo ocupa un lugar protagénico noutros discursos do popular, que nos
configuran. Asi Beatriz Ferrds abunda na representacion e concepcion da
feminidade, ainda fortemente connotada, no discurso culturista actual, en
canto que transgresion musculada do corpo normativo fixado e aceptado
para as mulleres. E Sara Martin Alegre analiza o emprego que se fai no
videoclip musical do corpo das mulleres. Pola stia banda, Maria Ruido,
recunca na sua analise dos corpos das mulleres como corpos (re)produtores
desde as cadeas fordistas deica as actuais concepcions do traballo-familia.
Para exemplificar a sta esculca social, toma como exemplo a arte o cinema
militante feminista, singularmente a obra de Chantal Akerman, Ursula
Biemann e Precarias a la Deriva, opofié¢ndoo a outro cinema comprometido
actual no que a representaciéon do traballo segue ignorando o traballo
feminino. No libro incliese, ademais, o texto do taller “Sexo/género en la
Frontera” de Fractalitats en Investigacio Critica.

Corporizar el pensamiento reune un ramallete de propostas que abren
rodeiras investigadoras novas. Coxunturas tedricas que se afastan dos
manuais feministas e queer aprendidos e que ofrecen analises actualizadas
do corpo, que tamén no terceiro milenio seguen sendo un campo de batalla.

